	
	
	



Nafarroa Bai parlamentu-taldeko foru parlamentari Maiorga Ramírez Erro jaunak galdera egin du jakiteko zergatik jo diren amaitutzat Leozko lurzati-eremuko lanak (PES-418). Hona hemen Landa Garapeneko eta Ingurumeneko kontseilariaren erantzuna:
Lurzati-eremuak eraberritzeko proiektuak behin bide eta isurbideak paratzeko lanak amaitu ondoren egiten dira, lanen proiektutik bereizitako proiektu gisa. Beraz, bi proiektu bereizi izaki –lanena eta ingurumena lehengoratzekoa–, bereiz gauzatzen dira eta udalei entregatzen.
Bigarren galderari dagokionez, errepideko zuloguneak konpontze aldera beroan landutako aglomeratua paratzeko oroharreko kontusaila ez da gauzatu Obra Zuzendaritzaren erabaki tekniko bat dela medio. Hain zuzen ere, material pikorduna obraren sarreran metatzean eta trafiko astuna Lurzati Eremuaren barruko bideetara eraman delarik, neurri handi batean trafiko hori errepideetatik joatea saihestu da. Kalterik bada horiei aurre egiteko ezarri den oroharreko kontusail bat da aipatu unitatea. Kalterik ez da gertatu, eta egiaztatu da errepideetako zoruaren egoera lanak hasi aurrekoaren antzekoa dela. Nabarmendu behar da Nafarroako Errepideen Plan Zuzentzailean jasota dagoela inguru horietako errepideak hobetzeko konpromisoa.
Bestalde, gauzatze bidean zela proiektuan egin diren aldaketak Obra Zuzendaritzaren erabaki teknikoen ondorio dira, eta obra behar bezala aurrera eraman eta burutze aldera egin dira. Barne-kontroleko mekanismoen bidez ikuskatuak izan dira, eta dokumentazio teknikoan zein obra-ziurtagirietan jasota daude. Gastua gauzatzearen inguruko kontu-ikuskapenen bidez egiten dira kontrol ekonomikoak; obra guztietan egin beharrekoak dira ikuskapenak, eta Departamentua, Comptos Ganbera zein LGENF arduratzen dira horietaz.
Hori jakinarazten dut, Parlamentuko Erregelamenduaren 192. artikuluan xedatutakoa betez.

